
				এই পাতাটির মুদ্রণ সংশোধন করা প্রয়োজন। 
শান্তিনিকেতন VyVgʻ9
ভাবরসের মাদকতায় উপভোগ করতে চায় তাদেরও এই ধ্যানের কিংবা রসের সাধনা বন্ধ্যা । তাদের চেষ্টা হয় শূন্যকেই দোহন করতে থাকে নয় নিজের কল্পনাকেই সফলতা বলে মনে করে। যাদের জীবন সত্যের চিরবিকাশ-পথে চলছে না, কেবল শূন্যতাকে বা রসভোগবিহ্বল নিজের মনটাকেই বারে বারে প্রদক্ষিণ করছে, তাদের সেই অন্ধ সাধনা হয় জড়ত্ব নয়। প্ৰমত্ততা।
সত্যং জ্ঞানমনন্তং ব্ৰহ্ম এই মন্ত্রটিকে যদি গ্ৰহণ করি তবে আমাদের মনকে প্রবৃত্তির চাঞ্চল্য ও অহংকারের ঔদ্ধত্য থেকে নির্মুক্ত করবার জন্যে একান্ত চেষ্টা করতে হবে- তা না হলে আমাদের কর্মের কলুষ এবং জ্ঞানের বিকার কিছুতেই ঘুচিবে না। আমাদের যে অহং আজ মাথা উচু করে আমাদের সত্য এবং অনন্তের মধ্যে ব্যবধান জাগিয়ে অজ্ঞানের ছায়া ফেলে দাঁড়িয়ে আছে সে যখন প্রেমে বিনম্র হয়ে তার মাথা নত করতে পারবে তখন আমাদের জীবনে সেই অহংই হবে সসীম ও অসীমের মিলনের সেতু ; তখন আমাদের জীবনে তারই সেই নম্রতার উপরে প্রতিষ্ঠিত হবে সত্যং জ্ঞানমনন্তং ব্ৰহ্ম। যখন সুখদুঃখের চাঞ্চল্য আমাদের অভিভূত করবে। তখন এই শান্তিমন্ত্র স্মরণ করতে হবে; সত্যং জ্ঞানমনন্তং ব্ৰহ্ম। যখন মান অপমান তরঙ্গদোলায় আমাদের ক্ষুব্ধ করতে থাকে তখন এই মঙ্গলমন্ত্র স্মরণ করতে হবে; সত্যং জ্ঞানমনন্তং ব্ৰহ্ম । যখন কল্যাণের আহবানে দুৰ্গম পথে প্রবৃত্ত হবার সময় আসবে তখন এই অভয়মন্ত্র স্মরণ করতে হবে : সত্যং জ্ঞানমনন্তং ব্ৰহ্ম । যখন বাধা প্রবল হয়ে উঠে সেই পথ রুদ্ধ করে দাড়াবে তখন এই শক্তিমন্ত্র স্মরণ করতে হবে : সত্যং জ্ঞানমনন্তং ব্ৰহ্ম । যখন মৃত্যু এসে প্রিয়বিচ্ছেদের ছায়ায় আমাদের জীবনযাত্রার পথকে অন্ধকারময় করে তুলবে তখন এই অমৃতমন্ত্র স্মরণ করতে হবে : সত্যং জ্ঞানমনন্তং ব্ৰহ্ম। আমাদের জীবনগত সত্যের সঙ্গে আনন্দময় ব্রহ্মের যোগ পূর্ণ হতে থােক ; তা হলেই আমাদের জ্ঞান নির্মল হয়ে আমাদের সমস্ত ক্ষোভ হতে, মত্তত হতে, অবসাদ হতে রক্ষা করবে। নদী যখন চলতে থাকে তখন তার চলার সঙ্গে সঙ্গেই যেমন একটি কলসংগীত বাজে, আমাদের জীবন তেমনি প্রতিক্ষণেই মুক্তির পথে সত্য হয়ে চলুক, যাতে তার চলার সঙ্গে সঙ্গেই এই অমৃতবাণীটি সংগীতের মতো বাজতে থাকে ; সত্যং জ্ঞানমনন্তং ব্ৰহ্ম । যিনি বিশ্বরূপে আপনাকে দান করছেন তঁকে প্রতিদােনরূপে আত্মনিবেদন করব, সেই নিত্য মালা-বদলের আনন্দ মন্ত্রটি হােক : সত্যং জ্ঞানমনন্তং ব্ৰহ্ম । আর আমাদের জীবনের প্রার্থনা হােকআসতো মাসদগময় তমসোম জ্যোতিৰ্গময় মৃতোর্মামৃতংগময়। জড়তা হ৩ে আমাদের সত্যে নিয়ে যাও, মুঢ়তা হতে আমাদের জ্ঞানে নিয়ে যাও, মৃত্যুর খণ্ডতা হতে আমাদের অমৃতে নিয়ে যাও।
অবিরাম হােক সেই তোমার নিয়ে যাওয়া, সেই আমাদের চিরজীবনের গতি । কেননা, তুমি আবিঃ, প্রকাশই তোমার স্বভাব ; বিনাশের মধ্যে তোমার আনন্দ আপনাকে বিলুপ্ত করে না, বিকাশের মধ্যে দিয়ে তোমার আনন্দ আপনাকে বিস্তার করে । তোমার সেই পরমানন্দের বিকাশ আমাদের জীবনে জ্ঞানে প্রেমে কর্মে আমাদের গৃহে সমাজে দেশে, বাধামুক্ত হয়ে প্রসারিত হােক, জয় হােক তোমার !

